
	CurrentPage: 
	PageCount: 
	CurrentDate: 
	nazivPredmeta: KULTURALNE STUDIJE
	sifraPredmeta: 
	ciklusStudija: 1
	ects: 3
	: 
	preduslovi: Odslušan predmet, izvršene predispitne obaveze i dobijen potpis predmetne nastavnice/nastavnika u indeks.
	ogranicenja: Studenti/ce studijskog programa I ciklusa Žurnalistika
	trajanje: 1
	semestar: 5
	p: 3
	a: 0
	l: 0
	fakultet: Filozofski fakultet
	studij: Žurnalistika
	nastavnik: dr.sc. Jasmina Husanović-Pehar, red. prof.
	email: jasmina.husanovic@untz.ba
	IDn: 
	IDf: 
	IDs: 
	web: www.ff.untz.ba
	ciljevi: Glavni cilj nastavnog predmeta je upoznavanje studenata/ica sa osnovnim teorijskim pravcima i ključnim temama unutar studija kulture od druge polovine 19. stoljeća, te u 20. i 21. stoljeću.  Specifični ciljevi se tiču sticanja znanja o kulturalnim studijima u smislu razumijevanja, analize i preispitivanja temeljnih koncepata i problema kada su u pitanju raznorodne kulturne prakse, tekstovi i proizvodi kulture u modernom i savremenom dobu.  Predmet omogućava studentima/cama da steknu sposobnost historijske kontekstualizacije i kritičke analize trendova u kulturi i svakodnevnom životu regionalno i globalno, povezujući ih sa strukturalističkim, kulturalističkim, marksističkim, poststrukturalističkim, postkolonijalnim, feminističkim i postmodernističkim uvidima unutar teorija kulture. Cilj predmeta je i razvijanje vještina potrebnih za interdisciplinarna i komparativna istraživanja kulturne proizvodnje, te njihove kontekstualizacije unutar širih kritičkih proučavanja društva, medija, ideologije i politike danas.




	indikativni: Kolegij je koncipiran tako da pruži pregled i analizu raznih tematskih oblasti unutar kulturalnih studija, i to kroz uvod u teorijske pravce koje su u temelju modernih i savremenih studija kulture.  Kolegij počinje sa problemima vezanim za definiranje kulture i akademsko produčje kulturalnih studija, fokusirajući se na ključne koncepte poput ideologije, politike i popularne kulture.  Potom se obrađuju ključni teorijski doprinosi analizi kulture u modernom periodu (od polovine 19. do početka 21. stoljeća), kroz odabrane predstavnike i tekstove unutar slijedećih teorijskih škola: tradicije 'kulture i civilizacije',  britanskog kulturalizma, kontinentalnog strukturalizma, marksizma i kulturnog materijalizma, semiotike, psihoanalize, poststrukturalizma, feminizma, postmodernizma i postkolonijalizma.  U ovom kolegiju pruža se i kontinuirani osvrt na razne društveno-političke kontekste, njihov utjecaj na polje kulturne proizvodnje kao i na tok teorije kroz određene historijske periode do danas.  Kolegij ilustruje razvoj i utjecaje ključnih društvenih mehanizama i institucija u polju kulture kroz brojne relevantne primjere, kako bi se kontekstualizirala analiza kulturnih tekstova i praksi u sferi medija, audiovizuelne kulturne proizvodnje, te informacijskih tehnologija, kao i svakodnevnog života danas. Ovo se radi kroz paralelno uvođenje studenata u teorijski utemeljenu analizu odabranih primjera relevantnih kulturnih praksi i problema Bosni i Hercegovini i u svijetu.

	ishodi: Nakon odlušanog nastavnog predmeta i izvršenih obaveza, studenti će moći:
1. analizirati i objasniti glavne razvojne pravce, koncepte i teorijske doprinose u polju kulturalnih studija, poput strukturalizma, kulturalizma, marksizma, feminizma, postkolonijalizma, poststrukturalizma i postmodernizma,
2. prepoznati, raščlaniti i kritički pristupiti kulturnim praksama i procesima u različitim društveno-historijskim kontekstima, sa naročitim akcentom na popularnu, masovnu i medijsku kulturu,
3. kritički preispitati i usporediti odabrane primjere tekstova i proizvoda u savremenoj kulturi i svakodnevnom životu u Bosni i Herrcegovini i svijetu, uz upotrebu relevantnih teorijskih uvida,
4. procijeniti i komentirati ključne izazove savremene kulturne produkcije u Bosni i Hercegovini, regionalno i globalno,
5. primijeniti stečena znanja na šira interdisciplinarna i komparativna proučavanja kulture, društva, medija, ideologije i politike danas.

	metode: Predavanja se sastoje od izlaganja, razrade i prorade gradiva putem oralnih i multimedijalnih prezentacija, kao i diskusije nastavnika/ca i studenata/ica, u svrhu pripreme za ispitne i predispitne obaveze. Predavanja čini i bliski interaktivni rad sa studenatima podijeljenim u tematske grupe, i/li individualno, uz upotrebu multimedijalnih sredstava. Pored diskusije, prezentacije i analiziranja odabranih tekstova i audio-vizuelnih materijala, predavanja sadrže i izlaganja grupnih radova, tematske zadaće o praktičnim i teorijskim primjerima iz polja kulturalnih studija, kao i pripremu za individualne seminarske radove.  Interna evaluacija se radi kontinuirano kroz usmenu i pismenu komunikaciju nastavnika/ce i studenata/ica.  Proces učenja potpomognut je i redovnim sedmičnim konsultacijama predmetne nastavnice za sva dodatna pitanja i teme.
	objasnjenje: Predispitne obaveze studenata/ica iznose maksimalno 60 bodova, i to kako slijedi:
- prisustvo na predavanjima koja nosi maksimalno 10 bodova
- aktivnost studenta/ice kroz individualne diskusije, pismene zadaće i radove/projekte koja nosi maksimalno 20 bodova,
- individualni seminarski rad/eseji koji nose maksimalno 30 bodova.
Na završnom ispitu student/ica može ostvariti maksimalno 40 bodova, a mora osvojiti minimalno 20 bodova da bi
uspješno položio završni ispit.
Za kontinuirano prisustvo na predavanjima u toku cijelog semestra, uz ispunjavanje pripremnih obaveza
za iste (kroz čitanje, proučavanje i/li pripremu materijala), student/ica može ostvariti od 0 do 10 bodova.
U sklopu predispitnih obaveza studenti/ce su dužni izraditi individualne ili grupne radove u obliku multimedijalne prezentacije, koji će obuhvatiti određenu tematike iz sadržaja nastavnog predmeta. I grupni i individualni radovi se u pisanoj ili elektronskoj formi predaju predmetnim nastavnicima/ama na pregled i ocjenu, a usmeno se i audiovizuelno prezentiraju za vrijeme predavanja. Za urađene individualne prezentacije, radove ili projekte student/ica može ostvariti od 0 do 10 bodova.  Također, za kontinuiranu aktivnost na predavanjima u toku cijelog semestra, te kroz tematske zadaće, student/ica može ostvariti od 0 do 10 bodova.
Studenti/ce su također obavezni u zadnjoj sedmici semestra predati individualni seminarski rad, u pisanoj i elektronskoj formi, i to u vidu kritičkog eseja dužine od 2000 riječi, na prethodno odobrenu temu od strane predmetnog nastavnika/ce. Za seminarski rad je moguće ostvariti od 0 do 30 bodova. Seminarski radovi koje studenti/ce pišu ne smiju biti plagirani, niti u cjelosti niti djelimično. Utvrđeno plagiranje rezultira u oduzimanju bodova studentu/co za ovu predispitnu aktivnost.
Nakon završetka semestra studenti/ce pismeno polažu test u jednom od rokova (završni, popravni i dodatni popravni
ispit) koji obuhvata obrađenu tematiku sa predavanja. Test se sastoji od 4 esejska zadatka, od kojih svaki nosi
maksimalno 10 bodova. Student/ica na završnom ispitu može ostvariti maksimalno 40 bodova, a za uspješno polaganje
potrebno je ostvariti minimalno 20 bodova.
Da bi student/ic položio/la predmet mora ostvariti minimalno 54 kumulativna boda od čega minimalno 20 bodova na
završnom ispitu.
	IDa: 
	datumUsvajanja: (max. 10 karak.)
	akademskaGodina: 2023/2024.
	webReference: Više tekstova i akademskih resursa iz polja kulturalnih studija dostupno je na webstranicama:
https://hrcak.srce.hr/
https://www.inst.at/english/links.htm
https://www.esc.edu/degrees-programs/undergraduate-aos/cultural-studies/learning-resources/
http://shmacek.faculty.noctrl.edu/mediastudies.htm
http://www.culturalstudies.net/
Predmetni nastavnik/ca također redovno pruža i dodatne relevantne web izvore tokom predavanja.

	literatura: 1. Jelena Đorđević (2008). Postkultura: Uvod u studije kulture. Beograd: Clio.
2. Dean Duda (2002). Kulturalni studiji: ishodišta i problemi. Zagreb: AGM.
3. Jelena Đorđević, ur. (2008). Studije kulture. Beograd: Službeni glasnik. 
4. John Fiske (2001). Popularna kultura. Beograd: Clio, 2001.
5. Zbornik radova Kulturalni studiji i drugo, Razlika/Differance 3-4,  2003, Tuzla.
6. Storey, J. ur. (2009). Cultural Theory and Popular Culture. London: Longman,
7. David Kellner (2020). Media Culture: Cultural Studies, Identity, and Politics in the Contemporary Moment. Drugo izdanje. London: Routledge.
	tezinskiFaktor: Konačna ocjena zasnovana je na ukupnom broju bodova stečenih kroz predispitne obaveze i polaganje završnog ispita,
a prema kvalitetu stečenih znanja i vještina. Sadrži maksimalno 100 bodova, prema slijedećoj skali:
1. Prisustvo studenta/ice na predavanjima: 10 bodova
2. Aktivnost studenta/ice na predavanjima kroz diskusiju i tematske zadaće: 10 bodova
3. Individualni rad - multimedijalne prezentacije: 10 bodova
4. Seminarski rad - individualni esej: 30 bodova
Ukupno predispitne obaveze: 60 bodova
5. Završni ispit: 40 bodova



